
“學術誠信與我何干？”引起動機 

模擬時事節目(錄音) 

 

（一）主持： 

主持:，好歡迎大家收聽東西張望。 

做過學生既都明白，功課，實在係每日生活中都要面對既一環，不過，對唔少

同學仔來講，課業繁重可能會令人有想偷懶嘅諗法，有人竟然透過網上平台請槍代

勞，用錢買功課喎。不過，咁做唔單止出賣咗學術誠信，如果被揭發，仲可能要面

臨記過，休學，甚至畢唔到業嘅代價。 

  用金錢買功課，係咪值得？我地今日揾到曾經試過喺網上揾人代做論文，化名

亞 KEN 既大一學生現身說法… 

 

（二）訪問： 

Ken：（聲音經過處理） 我上咗兩堂科學課之後，根本完全聽唔明教授講既野，果科

對我來講太深奧啦！由於嗰科嘅論文部分，佔全科差唔多三成分數，所以我

唯有搵人代做，咁就算考試成績差，都可以靠論文拉高分數，爭取及格過

關… 

Ken：其實交功課嗰一刻都好心虛架！不過，既然我花多幾倍努力都未必考到合格，

不如將時間投放喺其他主科。最後買來交嗰份論文得到唔錯嘅成績，使咗兩

千蚊左右，值得既… 

 

主持：唉，唔係真材實料，請槍教論文就梗係心虛啦，不過，幫人做論文，係咪真

係明買明賣，光明正大呢? 我地訪問左建築系畢咗業 2 年嘅阿儀。佢就係喺

網上收人錢幫人寫論文既槍手… 

儀：（聲音經過處理）當時係為咗應付學費同生活開支，代寫論文收費大約一個字一

蚊，覺得幾好，（笑言）為咗賺多啲，我會特登將論文寫長啲架。忙起上來，

捱通宵、走堂都好平常。 

主持：咁點解後來又無再做落去呢？ 

儀：事後諗返係有啲後悔嘅。其實而家間中都擔心會唔會有人被揭發，查到我嗰

度，要承擔法律後果。又諗，我幫有錢嘅人唔使努力就得到學位，對其他人

有啲唔公平。 

 

（三）訪問： 

主持：原來收錢替人寫論文，出賣勞力智力之餘仲係出賣良心，唔怪得真係會唔安

樂，不過，其實揾人寫論文，係咪真係完全冇風險既呢？ 我地訪問左，喺日

本專門研究作弊行為——捉猫健次郎教授，同大家分析下… 

教授：一般大、中學生若果有違反學術誠信行為，初犯者嘅處分係記過、科目當然

得零分架呢。買賣功課嘅處分就更加嚴厲，包括記過三次、休學一學期、甚



至學位被降級架。亦曾經有出名既學校會開除呢啲唔講誠信既學生，因為怕

會損害學校既信譽呀嘛…所以，風險都幾大… 

 

主持: 其實，入學校讀書，根本就係為咗學習，增值自己，請槍代做功課等於放棄

學習機會，咁做仲要冒好大嘅風險，隨時得不償失架，做學生既你，都係默

默耕耘，唔好諗住走捷徑啦… 

 

 

 

 

錄音參考以下真實訪問製作： 

“功課買賣：一分錢 一分「課」？” 

http://ubeat.com.cuhk.edu.hk/142-assignment/ 

